
敬礼无胜薄伽梵！

世间如言执义者、无胜知彼入迷途。造此略论说此义。合掌礼敬我上师！
从师听闻得斯传，斯论句简、义实深。尽己所能于每句、努力分辨作解释。
01颂曰：
知所以已、何当断，馀者何所当现证，因此、彼等能相门，欲分辨故、造斯论。
论曰：‘知所以已何当断馀者何所当现证’者：谓如其次第约杂染能相法、及清净转依所显法性而说。‘彼等能相门欲分辨’者：谓简别不同境界为门之义。馀义已解。
02颂曰：
此等一切、二所摄：谓法及法性所摄。
论曰：若言‘彼等能相门欲分辨’者，且只分辨法及法性、而非其他耶？若尔，则尽在於此耶？非於众多言说之外、分辨此二。若尔，云何世尊所安立蕴处界等？总略言之，此一切为二。何以故耶？由法及法性所摄故。此蕴处界等、总略为此二种：谓法、及法性。言‘此等’者：谓所有所说、即此所说所摄之义。又言‘一切’者：即彼亦唯此之义。此外者、或即此所摄故，或不复有故。
03论曰：如是无差别说己、若说尚不知何者为何所摄、即由生死及涅槃所差别者，是故说颂曰：
法所显、谓生死。法性所显示者、谓三乘所证般涅槃。
论曰：此中‘法’者：谓具有杂染能相故，此之生死自性、说为由‘法所显’。又另一者、言‘法性所显示者谓三乘所证般涅槃’。‘般涅槃’者、是三乘所证得故，说为‘三乘所证般涅槃’。又既是三乘、又是般涅槃故，说为‘三乘所证般涅槃’。此中‘法性’者：由具有转依能相故，由此所摄般涅槃者、说为‘法性所显’。
04论曰：如是生死及般涅槃虽为法及法性所显，尚未说能相故、若说如何为此之能相即此法尚未知者，因此为显示彼之能相故、故说颂曰：
似二显现、如言显，虚妄分别法能相。
论曰：‘似二显现如言显’者：谓似二显现、及如言说显现。此中所取能取事、谓显现眼及色等之二。依於此二、如言说显现。即是假立自性及差别所依自体、为虚妄分别。由说此为法之能相故、即无倒无馀说。
05论曰：此中‘虚妄分别’训释词者：颂曰：
显现无所有、非实。
论曰：何以故？此法非实有。‘遍’声及‘计’声之训释词者、颂曰：
能遍计者、谓一切本无有义，唯分别。
论曰：虽无有义、而亦显现，彼之自体非圆成实故。唯分别者：谓唯迷乱显现有故。已说法之能相讫。
06颂曰：
法性能相谓真如：无有所取、及能取，无有所诠、及能诠，无此差别、即真如。
论曰：若无有所取及能取之差别，若无有所诠及能诠之差别，即此、为真如。此亦即是法性之能相。无差别性者，如次即离二性故，即离言说性故。若於是处差别非有，即说此为无有差别故。若二或所诠能诠为实有者，如谓此是所取、此是能取；或谓此是所诠、此是能诠者；则差别成为实有。然此本无所有故，即本无差别之真如。由此亦说为法性之能相故、即是无倒无馀显示法性之能相。
07论曰：先前所说法之能相者：颂曰：
由显现无所有故，迷乱即是杂染因。
犹如观见幻象等，亦由不观见实有。
论曰：若由是故、本非是有而显现者，即由是故、显现无所有。是故当知唯是迷乱。即由是故、亦为杂染之因。由执著於此故，後时三种杂染生起故。云何说显现无所有耶？说言：‘犹如观见幻象等’、喻如所作幻象等、珍宝、及物等、如所显现不如是有，又即是显现时、如是虚妄分别亦是正当其无所有而显现。复次、实有亦不显现故。说随所谓迷乱转者：谓实有二种无我不显现故、亦是迷乱。如是於世间观见所谓迷乱能相即石垛行相、与人行相、交错有无、及不显现显现故。
08论曰：复次、由何义故，不许无所有、及以显现、其任一为无耶？颂曰：
无所有、及以显现、二者之中若一无，
迷乱及以非迷乱、杂染、清净、不随转。
论曰：若唯是无所有、而不成为显现者，由彼无故、不成为迷乱。无所有者、即唯无所有性、不迷乱故。若无迷乱，则不迷乱亦当为无。由以不迷乱为先行故。因此、杂染亦成为无所有。由此具有迷乱因故。由此无所有故、清净亦不成。清净者、具有杂染为先行故。是故此若无者，则不勤奋当解脱故、与现量相违。然若唯成为显现、而不为无所有者，若如是者，亦无所有为无故，不成为迷乱。若彼显现之体性、为圆成实者，则不迷乱故。若无迷乱，如前、所馀亦不得成。是故士夫作用成为无义故、与道理相违。世间於如是别别成就之石垛、及士夫等、亦迷乱而假立名故。如二及如言说显现法之能相、及无此差别法性之能相、已说讫。
09论云：若如是者，法、及法性、彼等许为一性，抑计为异性耶？颂曰：
二者非一性、亦非别别性。由有及无等、无有差别故。
论曰：言‘二者’者：谓法、及法性等、不许一性及异性。此何以故耶？由有及无、亦有差别、及无差别故。且非不许法及法性。此何以故耶？有及无等有差别故。法性是有、而法是无故。有与无具有差别等、如何成为一性？亦非异性。何以故耶？有及无等、无差别故。云何无差别耶？法性者：唯由无法所显故。无有所取等差别故。法及法性等非是一、亦非别别、已说讫。
10论曰：然而如是无异，云何依此等、悟入或善悟入此法耶？颂曰：
由於有六种、无上悟入法，解说由悟六：能相、及成就、
非一非异性、共依、不共依、无所能取现。
论曰：此中言‘能相及成就非一非异性’者：谓於前经略说。此三者当知如经说：谓能相、成就、非一性及非异性。‘能相’者：谓二显现、及如言说显现虚妄遍计，即法之能相。‘成就’者：谓若从於无所有及显现中任一为无者，则由不许迷乱、不迷乱、杂染、及清净、成过失故。由许此二故有果成就。‘非一性非异性者’：谓说有与无、有差别及无差别故。如前本经说。
11颂曰：
若有於此能生死，即此、为所遍依止。器世间如共有性。有情世间共、非共。
论曰：此中若有能生死、及若於此生死者，即此、为法之所依。又此如次为能依、及所依自性事、有情界及世间界。此中世间界者、为共有之了别，於一切有情各自相续中、生起显现此之识故。又此另一、为有情界。此又共及非共。
12颂曰：
能为生起及语言、摄受照管、及处罚、功德、过失、互增上，此是有情界所共。
论曰：诸生起及见解等之语言、利益、损害、功德、过失，为各别相续所有者，更互生起显现此之识时，由增上性互为因故，说为有情界共有。如由言‘互为因故’所成就。说‘增上’者：即为除遣所缘因。
13论曰：此云何为不共耶？颂曰：
所依、及了别、业、及与苦、乐、死、生及缚、解、即由不共故。
论曰：此中‘所依’者：谓阿赖耶识。由显现此之诸了别习气依止於此故。‘了别’者：谓转识。‘业’者：谓善、不善、及无记。其馀如本经当知。
此中诸所依等、由非是具有身故，及内自所证知故，由非相互各自相续上生起显现此之了别原因、故说为有情界非是共有。身语表业（的了别识）等、虽是彼此生起显现此之了别原因，然何故非语言所摄耶？解云：身语表业，虽为语言所摄，然此非是表业。此中唯由此善性、及不善性、使此成为可了知业性，由此增上、作是显示。如是显现此之了别、亦非彼此生起显现此之了别原因，故身语表业非是共有性。
14颂曰：
显现为共有、为外间所取、虽即能取识以为其体性、然离识无义，由共有性故。此了别亦异，然非是境界。
论曰：悟入无有所取显现及无有能取显现者、即由此当悟入无有所取显现故，乃约悟入无有所取显现而说云：‘显现为共有、为外间所取、虽即能取识以为其体性，然离识无(外)义。由共有性故。’意谓：何以故？由於各自相续上生起显现器了别、唯是能取了别性故。成为能取了别时离显现此之识以外、成为外间成为能取了别者都非是有。‘此了别亦异、然非是境界。’若由是故、由是共有器之了别於各自相续上生起显现此之了别，即由是故、各自一方之了别亦各自异、然非成为他境界。因此、义即无有。有情界共有之所取了别亦由此除遣。
15颂曰：
非属共所有所取诸识义、他心诸等引以及非等引，此能取了别、彼此亦非境。
论曰：另外所有不共所取了别之义、所谓他心及心所有法、如非等引及等引二种能取了别、亦非彼此互为境界。
16颂曰：
於诸非等引心中、善显现自分别故。
论曰：此何以故耶？‘於诸非等引心中、善显现自分别故’。若由是故、於非等引心中显现自分别之所取了别性成为境界，即由是故、他心等非此之境界。
17颂曰：
於等引定所行境、善显现彼影像故。
论曰：另外於等引心中亦显现定所行境界为彼之影像故，随即悟入他心等非是境界。若由是故、於等引了别中亦显现定所行境界为彼之影像了别性，即由是故、彼之境界亦非是他心等。
18颂曰：
因此显现能所取分别为无、善成就，无始等起、善成就，及二不成、善成就。
论曰：若如是者，由自了别性亦是境界故、除自识外无有成为外间义。由此无故、所取显现无。於成就所取显现无有时、能取显现亦成就无有。由所取无、能取随无故。依此当知由悟入所取显现及能取显现无有、次第成就。此何以故耶？‘无始等起善成就’故。若有不知真如、显现本无所有之二颠倒相续者，即是‘无始等起’。因此成就无始等起故，由圆满成就故，即无有所取及能取显现二种颠倒、是虚妄不如实故，依此、亦无有所取能取显现。云何依此耶？依‘及二不成善成就’故。当知依观见与二取毕竟不成就为相反之识生起等为因，由此、说如是遍知为无上悟入法。已说悟入法讫。
19颂曰：
无上悟入法性门、除此六种别无有：能相、遍所依、决择、能证、及与随忆念、彼之体性随现前、如是六种善知晓。
论曰：若由是故、现在当说悟入法性故，即说言‘无上悟入法性门、除此六种别无有’。即由六种解说：谓由悟入能相、遍所依、决择、能证、随忆念、及彼之体性现前转。
20论曰：能相者：如前经略说。如前义、作颂曰：
能相：谓所取、能取、所诠、及能诠差别、都无所有之真如、即说为法性能相。
21颂曰：
遍所依：谓一切法、十二分经教句身。
论曰：所说‘遍所依谓一切法十二分经教句身’中、‘一切法’者：谓色等。‘十二分’者：谓契经、应颂等。说此二者，谓约杂染及清净所摄而论。
22颂曰：
决择：谓依大乘经、如理作意思所摄一切加行方便道。
论曰：於所说‘决择谓依大乘经如理作意思所摄一切加行方便道’中、‘一切’者：谓闻思修所显。由此、於此、决择故。
23颂曰：
触证：谓得正见故、由见道通达证得亲领受真如现前。
论曰：此中言‘触证谓得正见故即由见道通达证得亲领受真如现前’中、‘触证’者：谓由见道自内证知真如。又此亦言‘证得、亲领受’。证得性、即亲领受者。由说言‘证得亲领受’故。又此‘亲领受’、当云何安立耶？解曰：依现前道理、为说若能使现前，即此为亲领受故、作此显示。
24颂曰：
随忆念：谓如所触证诸菩提分法所摄、为清除彼众污垢、继行一切修习道。
论曰：由随忆念此诸触证之义故、说言‘随忆念谓如所触证(或如所证见)诸菩提分法所摄、为清除彼众污垢、继行一切修习道’。此中由见道无间之修道、说为‘随忆念’。由分辨此已证得之道而随念故、能使现前。又此何所为耶？解曰：为清除彼众污垢，即由修习真如故、为断所馀以应当断除为能相之污垢义。
25颂曰：
彼之体性随现前、依於真如离污垢，一切行相显真如、究竟转依圆成实。
论曰：随忆念无间为彼之体性随现前故、显示此者：言‘彼之体性随现前依於真如离污垢一切行相显真如究竟转依圆成实’中、由修道断离所馀污垢故，真如离污垢时、由究竟道从一切行相上唯显现真如：由远离一切污垢故、成为唯真如体性故，如是唯此为境、即说言‘彼之体性随现前’。又此转依即圆满成就、即彼之体性故。见道等位显示於此、圆满成就。无馀永断污垢故。
26颂曰：
当知转依十悟入、除此以外别无有：自性、事、补特伽罗、殊胜、所为、与所依、作意、加行、及过失、功德、十应善了知。
论曰：於此转依中、云何当悟入？云何於此成为无上悟入？解曰：由十种无上悟入转依。即由十种解说：一、自性。二、事体，三、补特伽罗。四、殊胜。五、所为。六、所依。七、作意。八、加行。九、过失。十、功德。
27颂曰：
自性悟入谓真如远离所有污垢时、客尘烦恼不显现、真如得以净显现。
论曰：此中第一悟入自性者：谓为客尘污垢及真如、不显现及显现、真如离污垢。为客尘污垢不显现、及为真如显现、若真如已成无污垢者，即此、为转依自性。
28颂曰：
事悟入、谓三转依：共器了别转真如。经藏法界转真如。不共有情界了别、亦转依成为真如。
论曰：此中言‘事悟入谓三转依共器了别转真如经藏法界转真如不共有情界了别亦转依成为真如’中、转依事者：谓三种真如转依、既依彼随行差别，亦依果差别。由显现、教诫、遍示现果不同故。
29颂曰：
补特伽罗悟入者：第一、二转依真如、即诸佛及菩萨有，最後二乘亦共有。
论曰：此中但言‘补特伽罗悟入者第一二转依真如即诸佛及菩萨有’、而非馀所有。由不共有故。言‘最後二乘亦共有’中、由亦是诸佛及诸菩萨所有。由是共有故。
30颂曰：
殊胜悟入者：即佛菩萨有。土清净殊胜，法身、受身胜，化身得殊胜。依获得示现、教诫、及自在、均极殊胜故。
论曰：此中言‘殊胜悟入者即佛菩萨有土清净殊胜’中、‘土清净殊胜’者：谓为诸佛菩萨二所有、而非声闻所有。此中显现具有高下故。言‘法身受身胜化身得殊胜依示现教诫及自在均极殊胜故’中、获得示现性殊胜者：当知依一切所知行相得现在前。获得教诫性殊胜者：由宣说多种甚深、广大、希有法门、不可思议故。获得自在性殊胜者：谓获得成办有情事业无碍神通等不可思议功德故。此等如其次第当知依於所得法身、受用身、变化身。
31颂曰：
所为悟入者：宿愿极殊胜、大乘教法中所缘极殊胜、所有十地中加行极殊胜。
论曰：此中言‘所为悟入者宿愿极殊胜大乘教法中所缘极殊胜所有十地中加行极殊胜’中、由三种所为殊胜较之声闻、及独觉、菩萨转依极殊胜故。三种殊胜中、‘愿殊胜’者：谓依宿愿殊胜，即依菩提愿。‘所缘殊胜’者：谓依大乘教中所缘殊胜，即依缘一切总法、及非总法、与彼之真如。‘加行殊胜’者：谓依十地中加行殊胜。为断一切障、修彼能对治勤加行故。
32颂曰：
所依悟入者：由六种当知无分别智故：谓依於所缘、依遍断所相、依正勤加行、能相、功德故、及遍知智故。
论曰：此中转依之所依者：即无分别智。由此所依获得转依故。云何悟入此耶？解曰：由六种悟入无分别智。依六种悟入者：一、所缘。二、断所相。三、正加行。四、能相及随赞。五、功德。六、遍智。
33颂曰：
所缘悟入者：谓由於四种：首为大乘教、及於彼胜解、及於彼决择、圆满备资粮。
论曰：此中言‘所缘悟入者谓由於四种’者：即由无间解说故。一、大乘教法。二、於彼胜解。三、於彼决择。四、圆满资粮。此无分别智所缘者：谓大乘教法、於彼胜解、决择、圆满资粮。若缺任一，无分别智不生起故。因此、即显示一切所缘悟入。
34颂曰：
断所相悟入：当知由四种：谓所对治分、及能对治分、真如、及一切证知达法所相粗、中、细、以及长时所随逐，无不俱断尽。正显由异门。
论曰：此中说言：‘断所相悟入当知由四种’：一、所对治分。二、能对治分。三、真如。四、断尽证知法所相。此中‘断所对治分所相’者：谓依断贪等所相。‘断能对治分所相’者：谓依断不可爱等所相。‘断真如所相’者：谓依亦断‘此是真如’勤策想。‘断尽证知法所相’者：谓依断由於诸地修习故获得证知法所相。谓即说乃如是、及由此依次粗、中、细、及长时随逐。此中‘所对治分所相’者：由是粗重因故，易了知故，为粗。由是彼之能对治故，‘能对治所相’、为中。‘真如所相’者、为细。由是此外一切之能对治故。由‘证知法所相’是修果故，当知是‘长时随逐’。
35颂曰：
正加行悟入、亦依四种知：谓可得加行、不可得加行、可得不可得、不可得可得。
论曰：此中正加行悟入者：有四种：一、‘由可得加行故’。谓依唯识可得加行。二、‘由不可得加行故’者：谓依无义可得。三、‘由可得不可得加行故’者：谓依若无义者唯识亦不可得，由无所了别义、能了别不可得故。四、‘由不可得可得加行故’者：谓依由二不可得故、无二可得。
36颂曰：
能相之悟入、当知由三种：安住法性故。谓无有二法、且离言说故。
论曰：此中‘能相悟入’者：谓由三种：一、依‘安住法性’者：谓安住无二法、及无言说之能相故。
37颂曰：
由无显现故：谓无二种法、如言说、自在、境界、了别识、器世间显现、一切无有故。
论曰：二、依六无显现者：一、二法。二、如所言说。三、根。四、境界。五、识。六、器世间。如是六种均无显现故。若於是处二显现、如所言说显现、根显现、境界显现、识显现及器世间显现、成无所有，即此、为无分别智。
38颂曰：
即由此等故，谓远离分别、无见、及不住、无显现、以及无有了别识、无有依事等、即如经所说无分别智之六种相、今此当分明显示。
论曰：若如是者，当显示何者耶？解曰：若如是者，由此显示：一、远离分别。二、无见。三、不住。四、无显现。五、无了别识。六、无依。如是六种无分别智、如经所说。此中於所取及能取事中、无有能所二分别故，说为‘远离分别’。由言说不能显示故，说为‘无见’。不住眼根等故，说为‘不住’。由非是境界故，说为‘无显现’。由无色等境界显现故。由非了别故，说为‘无有了别识’。由非是所依事故、说为‘无依’。
39颂曰：
总由显现故，如於虚空轮、观见一切法；亦如幻化等观见诸行故。
论曰：三、由显现故，一切法等同虚空显现故。由一切具有彼之境界所相都断绝故。由一切行如幻化等显现故。又由此知为虚妄显现故。言‘等’者：当知谓如阳、梦境等。
40颂曰：
功德悟入者：当知由四种：法身圆证得、无上乐住得、教授自在得、教诫自在得。
论曰：此中‘功德悟入者：当知由四种’。‘法身圆证得’者：谓由转依故。由‘无上乐住得’者：谓断有漏乐、及毕竟转成彼之体性故。由‘教授自在得’故者：谓由如所有、尽所有所应知、皆通达故。由‘教诫自在得’故者：谓由悟入如所应显示众多法门故。由是证得四种功德之因故，说此智四种功德。
41颂曰：
遍智悟入者：当知由四种：遍知对治故、遍知行相故、遍知差别故、及遍知业故。对治遍知者：谓无分别智能对治五种不实自性执：法、补特伽罗、转变、及不同、以及损减执。
论曰：此中依遍智悟入者：谓依四种：一、遍知能对治。二、遍知能相。三、遍知差别。四、遍知业。此中‘遍知能对治’者：谓无分别智能对治五种无所有执故：一、法。二、补特伽罗。三、转变。四、不同。五、损减。本无所有故。能对治无所有执者：谓即无分别智。即如是所谓智、说为‘能对治遍智’。五种无所有执者：一、无所有之法执。二、无所有之补特伽罗执。即执为胜义。三、无所有转变执者：谓诸法生灭执。四、无所有不同执者：谓执法与法性各各别别故。五、无所有损减性执者：谓法及补特伽罗等假有、亦损减故。
42颂曰：
行相遍知：谓断离五种、为其自能相：无有作意、实超越、寂静、及与自性义、异计度等之行相。
论曰：此中行相遍知者：谓由断离五种行相为其自能相：一、无作意。二、实超越。三、寂静。四、自性义。五、能显露。且此无分别智由无作意分别故成无分别自性、不应道理。若不作意分别是无分别者，则婴儿愚夫等智、亦成无分别。何以故？彼等亦於彼分位时、不作分别故。以实超越分别为自性、亦不应理。若以实超越为自性者，则修入第二静虑等等引住者、亦当成此。由於无寻伺时无分别故。以寂静分别为自性者、亦不应理。若由寂静分别而不分别者，则因於此诸沉睡、麻醉、昏厥者、亦当成此。何以故？彼等於彼分位时、不作分别故。然唯由本性为无分别者，则色等境、亦当成为无分别。何以故？彼等亦由无动作故、不作分别。又能显露无分别行相即是此者、亦不应理。若如作意谓如是为无分别、如是即无分别者，则此智非为生起。分别並言说无分别之作意、亦以分别为行相故。是故当知此智从以此五行相为自能相中解脱。
43颂曰：
遍知殊胜者：由五行相胜：无有分别性、非是端隅性、无有依住性、毕竟、性无上。
论曰：此中‘遍知殊胜’者：谓由五种殊胜：一、无有分别性。二、非是端隅(或一偏)性。三、无有依住性。四、毕竟性。五、无上性。此智由五种殊胜、较之声闻独觉、为最超越故。此中诸声闻、独觉、由分别涅槃与生死之功德与过患故，彼之智体亦具有分别。又是端隅性。唯缘於四圣谛之共能相故。亦是有依住性。由依住涅槃故。亦非毕竟性。由入无馀依涅槃断灭故。如《筏喻经》所说。亦是有上。有佛智为上故。与彼等相违反、由五种殊胜佛及诸菩萨智最超越。由无分别故，不分别涅槃与生死、功德与过患故。非端隅性者：谓如一切所知自能相、及共能相、能为境界故。无有依住性者：谓不取涅槃、不捨舍生死故。毕竟性者：谓法身常故，般无馀依涅槃时、亦相续不断故。无上性者：谓较此更无最超越故。
44颂曰：
业遍智谓由五业：一切分别能远离，无上安乐能施与，烦恼所知二障断，由此後得智悟入一切所知诸种类，一切佛土遍严净、遍成熟一切有情、能付一切行相智。如是五业最殊胜。
论曰：此中言‘业遍知’者：一、一切分别能远离。二、能成办无上安乐。三、能远离烦恼障及所知障。四、由此後得智能悟入一切所知行相。五、能严净佛土、能成熟有情、能付与一切行相智。此中、谓由此智能作五业：一、能使一切分别现行远离。由杜绝等起故。二、能成办无上安乐。由通达所知如所有、尽所有故，成办一切最超越无倒、毕竟安乐故。三、能证得烦恼障及所知障远离。由正断绝具有习气随眠故。四、由无分别後得具有自能相境界智、亦能悟入一切所知种类。五、遍严净佛土，遍成熟有情，亦能付与一切行相智。
45颂曰：
作意悟入谓如说：欲证菩萨无分别智体、应如是作意：由具有无始时来不知真如诸无明虚妄分别一切种为不实二显现因、亦是异所依相续。此中虽具有因果，然均是不实、非有。由如是幻显现故、彼之法性无显现。依彼显现本无有、亦即法性显现有。若如是如理思惟、证菩萨无分别智。(如理二字或作胜解亦可)依如是无体可得、能证知唯识可得，依证知唯识可得、证一切义不可得。依一切义不可得、证唯识亦不可得。依唯识亦不可得、证无二差别可得。所有二均不可得、即是无分别智体。由无境界、无可得诸所相不可得故、即此所表示性故。
论曰：此中‘作意悟入’者：谓欲悟入无分别智菩萨依何作意思惟今次第显示：言‘虚妄分别一切种’者：谓阿赖耶识所摄。言‘为本无(或不实)二显现因’者：谓由执著二法习气所摄持故。言‘亦是异所依相续’者：当知即是转识。言‘不知真如诸无明’者：谓依具有无始时来无明习气。由是颠倒无明因故。言‘虽显现果具有因、然均是不实非有’者：谓此虚妄分别虽恒显现为识，然唯非实有。复次、言‘由如是幻显现故彼之法性无显现’者：即真如不显现。言‘依彼显现无所有亦即法性显现有’者：谓此由彼无所有所显故。言‘若如是如理思惟证菩萨无分别智’者：即是加行道所摄。言‘如是无体可得’者：谓虚妄分别虽显现，而无所有可得等。言‘能证知唯识可得’者：谓由唯识显现二故。言‘依证知唯识可得证一切义不可得’者：谓由识体显现义故、外义无所有故。言‘依唯识亦不可得’者：谓依所取及能取不可得。言‘证无二差别可得’者：谓由无二性、此二无差别故。此二所取及能取自性不可得、即此体为二，当知即是无差别可得；差别者谓若有二、则可知故。此中言‘所有二均不可得’者：谓所取能取不可得。言‘即是无分别智体’者：谓显示所说。如是欲悟入无分别智菩萨、如是作意思惟，如是作意思惟、亦即悟入无分别智。如是如前所说、即能显示此。言‘无境界’者：为除遣如眼等是具有境界。虽无可得，亦有具有境界故。言‘无可得’者：显示色等境界非是可得故。此者、由‘诸行相不可得’所显故。连同悟入智行相已说讫。
46颂曰：
加行悟入由四种：胜解行地乃由於胜解加行得入故，即为顺决择分位。初地、内证加行故，即此为触证分位。由於修习勤加行、入於前六未净地，亦入三种遍净地，即此、为随念分位。最後加行入佛地、任运成就诸佛事。相续不断无终故。即此、为彼之体性随起现行之分位。
论曰：今若问菩萨云何加行者，即显示当获证得此智之加行。此加行悟入亦由四种：一、由胜解加行故、入於胜解行地。此者、即前所说顺决择分位。二、由善通达加行故、入於初地。此即由证见道善通达法界故。此者、亦即前所说触证分位。三、言‘由於修习勤加行入於前六未净地’者：即第二地等。由未遍净性、亦遍行於所相故。言‘亦入三种遍净地’者：谓第八地等。由遍净性、亦不遍行於所相故。由此之能对治道、任运自然转故。此者、亦即前所说随念分位。四、‘最後加行入佛地任运成就诸佛事’、相续不断故。依此获得无间相续不断佛事、说言‘最後加行’。此者、即前所说彼之体性随起现行分位。彼之体性随起现行分位、亦由成为此智之自性故，与转依之智体、成一味故。
47颂曰：
过失悟入者：谓无容转依有四种过失：以无有所依烦恼不转失。以无有所依、道得转起失。以无有所依、安立数取趣说般涅槃失。以无有所依、安立三菩提说有差别失。
论曰：此中‘过失悟入’者：谓无有转依、有四种过失：一、无有烦恼不转起之所依过失。若无转依者，即由无转依故、诸烦恼後不再生失于所依。云何为依住法性之转起？因此、如烦恼转起之所依说彼亦须所依者，谓无有所依烦恼不转起过失。如是有漏识具有所依而转起，如是、彼之能对治法亦须具有所依；因此、道之转起若无所依，即成过失。又喻如於生死补特伽罗说言生死、即假立诸蕴，如是於般涅槃补特伽罗亦须有假立所依事。且不许即是原心。与所对治为二之生与灭、同一时故。两相违者、不许同一依故。如冷与暖触、不许同一依。由般无馀依涅槃时、无有假立事故。因此、如蕴假立般涅槃补特伽罗之所依事说须无有者，即成般涅槃补特伽罗无有假立所依之事之过失。三种菩提差别无有假立事之过失、即为第四。
48颂曰：
依彼等相反、说有转依体功德事悟入、当知有四种。即此等四德，如转依悟入当知为十种。
论曰：由如是故、无有所依事之转依为有。若此外、转依为有者，则与彼相反、当知为四种功德。若如是者，此转依悟入当知为十种。
49颂曰：
无所有之法显现、喻如幻事及梦等。
论曰：如虚妄分别显现亦非是有、已说讫。然於此当说能信受此之喻事。喻此本无所有而显现者：即幻事、梦境等。喻如幻事及梦境等虽可得、然非是有，如是诸法显现、亦唯是无。言‘等’者：谓等取傍生爱、寻香城等，亦当知阳、回响、水月等。
50颂曰：
转依之譬喻：虚空、金、水等。
论曰：如由十种悟入转依为无上、已说讫。此中若於转依时、由成为异故，云何不成为转依之有变异法？是故虽既是转依，如非具有变异之法、如是说喻云：‘转依之譬喻虚空金水等’。喻如虚空唯由自性本然清净，除暂时与雾气等连属外、纯不属彼；而非依远离彼故、为清净。由说非不净成为清净故。虽非生起清净性，然由远离不可得之因故、唯是可得。由极清净可得故，亦非当许虚空为有变异法。如是金亦唯住纯良性；由映夺暂时污垢故、唯彼不可得，而依远离彼故、为可得。由可得故、亦非已生。如是水唯住澄湛性；水中由连杂土质故、此唯不可得，而远离土质故、为可得。依可得故，由此相续转依之水质中未出现故、亦非已生。由澄湛性可得故，亦非许水质具有变异性。如是於转依时、此自性本然光洁清净亦非前所无有。然都由暂时客尘障显现故、而未显现。如不清净、非纯良、不澄湛性。依远离彼故、即显现。若於是处、法性具有变异故，依显现变异故，即犹未出现、亦非未生。由彼实无故，法性及由此所显转依为常。此中由金及水喻、非观待质地，唯显示功德为同法。而由虚空喻、则显示一切。由言‘等’故、其馀相类行相亦可例知。如衣等远离污垢故、而得住清洁性等。

〔迦什弥尔班祇达磨诃札那(大士夫)及译师罗丹协若(具觉慧)译梵为藏〕

辨法法性論
彌勒菩薩造
民國　苾芻法尊譯

頂禮曼殊室利菩薩
由知何所斷。有餘所應證。欲辨彼等相。故我造此論。
此等一切。二類所攝。謂法與法性。法表生死。法性表三乘湼槃。
如所顯現二及名言虛妄分別是為法相。無而現者。是為虛妄。分別者謂於一切無義。唯計度耳。無能取所取能詮所詮差別之真如。是為法相。無而顯現故錯亂。是雜染之因。如見幻象等。不見有亦爾。無與現中隨缺一種。則錯亂不錯亂。雜染清淨。皆不隨轉。二者非一非異。以有無有別及無別故。
由六種相通達法為無上。謂相。成立。非一異。所依共。不共。悟人顯現能取所取而無實事。相及成立非一異者。如略標說。諸於何流轉。彼為所依。謂有情及器世間。器世間如共所了。有情世間有共不共。胎生。名言。攝受。治罰。功德。過失。互為因故。更互增上。故名為共。（頌本有損益二事）依。了。業。樂。苦。死。生。縛。脫。由不共故名為不共。
共現似外所取者。即能取識。離識無別義。以共故。不共他心等識為所取者。其等引非等引識亦互非等境。以於非等引前。現自分別故。於等引三摩地行境中。亦現彼影像故。若現似所取非有。則現似能取亦成立非有。故善成立能取所取現而非有。無始等起善成立故。二取非有亦善成立。
由六種相通達法性是為無上。謂相。依處。決擇。觸證。隨念。悟達彼自性。相如略標說。依處謂一切法。與契經等十二分教一切句身。決擇謂依大乘經如理作意所攝一切加行道。觸證謂為正見故以見道現量加行親證領受真如。隨念謂如觸證為除彼垢之菩提分所攝一切修道。悟達彼自性謂無垢真如。於一切種唯真如現。此即轉依圓成實。
由十種相通達轉依是為無上。謂通達自性。物。補特伽羅。差別。所為所依。作意。加行。過患。勝利。通達自性謂無垢真如。不現客塵。唯現真如。通達物謂共器識真如轉依。契經法界真如轉依。不共有情界識真如轉依。通達補特伽羅初二真如轉依是佛菩薩者。後亦是聲聞獨覺者。通達差別謂諸佛菩薩有嚴淨佛土差別。法身受用身差別。獲得化身差別。以得普見。教授。自在有差別故。通達所為謂宿願差別。說大乘法所緣差別。於十地中加行差別故。
通達所依謂由六相通達無分別智故。由六相通達者謂由所緣故。由離相故。由正加行故。由相故。由勝利故。由徧知故。由四相通達所緣。謂說大乘法。於彼勝解。決定。圓滿資粮故。由四相通達離相。謂由離所治品。能治品。真如。智法相故。如其次第此即顯示永離粗。中。細。長隨轉相。通達正加行亦有四相。謂由有得加行。由無得加行。由有得無得加行。由無得有得加行。通達性相亦有二相。謂住法性故。由善安住無二取離言說之法性故。無顯現故。以二取。言說。根。境。識。器世間不顯現故。此顯彼相如經所說。無色。無觀。無示。無對。無住。無現。無了。無依。是無分別智。顯現故。由見一切法。如虛空故。見一切行如幻等故。通達勝利有四相。謂得圓滿法身故。得無上樂住故。得見說自在故。通達徧知亦有四相。謂對治徧知故。自相徧知故。差別徧知故。業徧知故。其對治徧知謂無分別智。是五種無執之對治。謂執著法。人。變壞。異。損減。自相徧知謂不作意。超尋伺。寂靜。自性義。取相。離彼五事是此自相。差別徧知謂由無分別。非一分性。無住性。畢竟性。無上。五相差別故。業徧知謂遠離諸分別。給無上安樂。令離煩惱所知二障。其後得智。悟入一切所知相。嚴淨佛土。成熟有情。給一切相智。五種業差別。通達作意者。如云。菩薩欲證無分別智。當如是作意。由無始時來不知真如。虛妄分別一切種子。是現似不實二取之因。於彼能依亦異。其因及果。雖現似有而非真實。由如是現。法性不現。由彼不現法性則現。菩薩如是如理作意。便能通達無分別智。由如是緣。便達緣唯識。由緣唯識便能通達一切義無得。由一切義無得便能通達唯識亦無所得。由彼無得便能通達緣二無別。其二俱無得。即無分別智。此無境無得。是一切相無得所顯故。
加行通達有四種相。謂勝解行地。由勝解加行故。是決擇位。於初地中由各別內證加行故。是觸證位。未淨六地中由善修習加行故。清淨三地中亦爾。是隨念位。於佛地中由究竟加行故。佛事任運無間故。是到達目性位。通達過患謂若無轉依有四種過。謂無不起煩惱所依之過。無發起道所依之過。無般涅槃補特伽羅安立名言所依之過。無安立二種菩提差別名言所依之過。與彼相違有轉依。應知即是四種勝利。
當知彼等實相如實通達轉依。
無法顯現。如夢幻等。轉依之喻。如虛空金水等。

